
MINUTI

Il-Minuti tal-Laqgħa Nru 2 li saret fis-6 ta’ Lulju 2022 ġew ikkonfermati.

DISKUSSJONI DWAR IR-RAPPORT ANNWALI 2021 MAĦRUĠ MILL-UFFIĊĊJU TAL-KUMMISSARJU GĦALL-VJOLENZA ABBAŻI TA’ ĠENERU U VJOLENZA DOMESTIKA

IĊ-CHAIRPERSON (Onor. Rosianne Cutajar): Insejħu magħna lis-Sinjura Friggieri, il-Kummissarju għall-Vjolenza Abbażi ta’ Ġeneru u Vjolenza Domestika ħalli tgħaddilna l-preżentazzjoni fuq r-rapport annwali għall-2021.  

IS-SINJURA AUDREY FRIGGIERI (Kummissarju għall-Vjolenza Abbażi ta’ Ġeneru u Vjolenza Domestika): Sinjura President, nirringrazzjakom ta’ din l-istedina sabiex nippreżentalkom ir-rapport annwali 2021 u nagħtikom daqsxejn overview tal-proċessi involuti. F’din is-slide għandkom daqsxejn ta’ introduzzjoni dwar il-Kummissjoni, li ġiet imwaqqfa fl-2018 u magħha ġie miżjud l-aspett tal-gender based violence għax qabel kienet tkopri biss il-vjolenza domestika. B’hekk din wessgħet ir-remit tal-Kummissjoni b’mod sostanzjali. Meta tgħid gender based violence f’daqqa waħda issa dħalna f’kumplessitajiet ġodda. Meta n-nies jistaqsuna xi tfisser gender based violence aħna ngħidulhom li din hija xi ħaġa kumplessa ħafna. fil-fatt hawnhekk mhux qed nitkellmu fuq meta jsir xi reat jew xi inġustizzja fuq mara għax hi mara biss imma tista’ tkun trans mara, tista’ tkun gay, tista’ jkollha orjentazzjonijiet sesswali differenti u ssirilha vjolenza jew abbuż jew inkella tiġi diskriminata minħabba f’hekk. Ir-remit tal-Kummissjoni veru kkumplika ruħu għax ġie maħluq biex jindirizza r-realtajiet ta’ ħafna nies varji minn realtajiet differenti. 

Hawnhekk aħna mhux biss qegħdin nindirizzaw issues ta’ vjolenza domestika. X’nifhmu biha vjolenza domestika? Ovvjament il-vjolenza domestika tkopri kull abbuż u kull att ta’ vjolenza li jista’ jiġri fid-dar, mhux biss fiżiku imma fin-network tal-persuna. Mela jista’ jkun il-boyfriend tiegħi, jista’ jkun l-eks boyfriend tiegħi, jista’ jkun iz-ziju, in-nannu jew il-ġarr tiegħi. Il-kelma domestika ġejja mil-Latin “domus”, imma hawnhekk mhux qed nirriferu għad-dar fiżika biss imma għan-network tiegħi bħala persuna. 

ONOR. DAVID AGIUS: Inkluż il-post tax-xogħol? 

IS-SINJURA AUDREY FRIGGIERI: Le. Meta ngħidu vjolenza domestika nifhmu n-nies li b’xi mod jiġu minni. Mela jista’ ikun ħabib, ħabiba, eks ħabib, eks ħabiba, eks partner, eks mara jew eks raġel, eċċ., jiġifieri n-network tiegħi personali man-nies ta’ madwari. Il-ġarr jew il-ġara jmissu mal-ħajt tad-dar tiegħi u allura hemm ċertu rapport personali magħhom, u allura l-vjolenza domestika tkopri lilhom ukoll. Imbagħad hemm xi ħaġa oħra li fiha daqsxejn ta’ kontroversja. X’nifhmu biha vjolenza? 

Personalment, anke wara li studjajt u approfondejt x’tista’ tifhem biha l-vjolenza, napprezza li ma tfissirx biss dak li jgħidulu swat imma għandek il-livell emozzjonali, il-livell psikoloġiku u mhux biss, għax hemm affarijiet sottili li ħafna nies ma japprezzawx u li dawn ukoll jammontaw għall-abbuż jew għall-vjolenza. Pereżempju, li lili ma tħallinix inkun min jien. Iltqajt ma’ nies, anke nies kwalifikati u gradwati li ma jifhmuhiex din il-ħaġa. Jgħidulek le, il-vjolenza huwa swat, li jkollok it-tbenġil. Li persuna ma tħallikx tkun min int mhijiex vjolenza. Bħala mara nsostni li meta persuna ma tħallihiex tkun min trid hi, ma tħallihiex tesprimi lilha nnifisha liberament, bil-modi kollha possibbli tagħha, dik hija vjolenza wkoll. Dik x’nifhem biha jien u x’jifhmu biha ħafna intellettwali oħrajn, però m’hemmx qbil fuqha. 

ONOR. DAVID AGIUS: Jiġifieri m’għandniex definizzjoni fil-liġi? 

IS-SINJURA AUDREY FRIGGIERI: Definizzjoni fil-liġi ma jidhirlix li hemm, jew jekk hemm, tindika b’mod b’saħħtu l-lat fiżiku. Pereżempju, fil-qrati, – din hija xi ħaġa li jitkellmu ħafna nies miegħi fuqha – meta jmorru quddiem il-ġudikant, qisu jekk ma tkunx imbenġla, mhux ma japprezzawx dak li tkun qiegħda tgħid imma jkun hemm ħafna mistoqsijiet  dwar dak li tkun qiegħda tgħid. Mistoqsijiet bħal inti ċerta minn dak li qed tgħid? Kont f’sensik? 

IĊ-CHAIRPERSON: Din hija simili ħafna għall-kunċett tas-saħħa mentali. Ħafna drabi n-nies ibatu biex jifhmu x’inhi eżatt għax hija xi ħaġa li ma tidhirx. Min ibati minn saħħa mentali, kważi kważi mhux qiegħda ngħid li ma jiġix emmnut imma bl-istess mod min ikun għaddej minn din it-tip ta’ vjolenza jsibha diffiċli aktar biex jiġi emmnut għax mhijiex bħal meta qlajt daqqa ta’ ponn u għandek xi black eye li tidher u li hija ċara kristall għal kulħadd. 

IS-SINJURA AUDREY FRIGGIERI: Hekk hu Sinjura President. Sfortunatament issib nisa u anke rġiel li jgħidulek li kważi kważi aħjar qalgħu xebgħa tajba ħalli jiġu emmnuti meta jmorru l-qorti! U dan għaliex meta tgħidilhom li s-sieħeb tiegħek kien qed iġegħilni niekol biss li trid hi jew li jrid hu, li kien qed iġegħilni nilbes li trid hi jew li jrid hu, li rrid ngħidlu x’għandi fid-diary, ma’ min ħierġa, ma’ min ħiereġ u fejn sejra jew fejn sejjer, dik hija vjolenza wkoll. Li kieku xi ħadd jagħmilha lili nħossni vittma! Però sfortunatament ... 

ONOR. KATYA DE GIOVANNI: Fil-verità vjolenza emozzjonali tagħmel ħafna aktar ħsara mill-vjolenza fiżika! 

IS-SINJURA AUDREY FRIGGIERI: Hekk hu, hija long term u ma tinsieha qatt. Fil-fatt din narawha fi tfal li jitwieldu f’ambjent tossiku, fejn jiġu umiljati, subdued u mgħajjra, fejn dawn jixjieħu u jibqgħu jsemmgħuhom dawn l-affarijiet. Kelli każijiet simili meta kont għamilt fil-lifelong learning. Pereżempju mara ta’ 75 sena tgħidli li ma tistax tinsa kif missierha dejjem kien jgħidilha li mhi tajba għal xejn u li kulma tmiss b’idejha tisħtu! Dan il-kliem kien jgħidulha missierha meta kienet għadha tifla u issa għandha 75 sena u għadu f’moħħha dak il-kliem! Kellha tliet relazzjonijiet falluti għax dejjem għażlet xi ħadd bħal missierha għax dik hi l-psikoloġija! Jiġifieri kif qiegħda tgħid l-Onor. De Giovanni, dawn l-affarijiet jibqgħu miegħek ħajtek kollha. Tbenġila tfieq minnha imma dik il-kelma li tmisslek qalbek dak il-ħin ma tinsieha qatt. 

ONOR. DAVID AGIUS: Staqsejtek qabel fuq il-liġi għax ilna nirriferu għaliha.  

IS-SINJURA AUDREY FRIGGIERI: Iva, taħt liema kapitolu tal-liġi taqa’ l-Kummissjoni. 

ONOR. DAVID AGIUS: Jidher li hawn xi forma ta’ definizzjoni tal-gender based violence. Allura intom timxu fuq dak li hawn fil-liġi jew tiftħuha aktar fix-xogħol tagħkom? 
IS-SINJURA AUDREY FRIGGIERI: Dak li hemm fil-liġi mhux se nikkontestawh imma hemm lok għal titjib. Aħna nagħmlu riċerka bit-tama li r-riċerka tnebbaħ il-policy u bit-tama li l-liġi  dejjem nagħmluha tirrifletti r-realtajiet tal-ġurnata. Issa jiena m’iniex avukata ... 

ONOR. DAVID AGIUS:  Lanqas hawnhekk m’hawnx avukati magħna.  

IĊ-CHAIRPERSON: F’din il-leġiżlatura l-avukati ma ħadux over, speċjalment f’dan il-Kumitat. 

IS-SINJURA AUDREY FRIGGIERI: Imma nipprova nitgħallem xorta waħda. Jien nixtieq inwassal il-vuċi tan-nies li jgħiduli li meta jitilgħu l-qorti, ħafna drabi jekk ma tkunx imbenġla se jkollok a hard time sabiex turi bil-provi li sar abbuż ta’ vjolenza fuqek. Dik hi r-realtà tal-lum. Hemm numru ta’ persuni li jgħiduha din meta jitilgħu l-qorti. 

ONOR. DAVID AGIUS: Inti qed tgħid li forsi nagħmlu titjib fil-liġi. Issa meta ngħidu domestic violence hawnhekk qed jingħad hekk; 

“means all acts or omissions including verbal, physical, sexual, psychological or economic violence causing physical and/or moral harm or suffering including threats of such acts or omissions, coercion or deprivation of liberty that occur with family, domestic unit”. 

Taħseb li rridu nżidu aktar minn hekk? 

IS-SINJURA AUDREY FRIGGIERI: It is written imma fil-verità kemm qiegħda tiġi pprattikata? It is not happening. Qiegħda miktuba però hemm lok fejn wieħed jista’ jiftaħ aktar u nispjegaw aktar lill-maġistrati jew lil min ikun biex ikollu gwida aħjar ta’ x’għandu quddiemu. Bħala Kummissjoni qegħdin ninsistu ħafna li l-ġudikanti jieħdu t-taħriġ imma qegħdin insibu daqsxejn ta’ hard time. Madankollu rrid ngħid ukoll li hemm xaqq ta’ tama u fil-fatt għandi laqgħa din il-ġimgħa stess. Jiġifieri forsi naslu xi mkien fuqha din. 

ONOR. GRAZIELLA ATTARD PREVI: Il-mistoqsija li forsi rridu nagħmlu hija; how can it be measured better? Qisu għall-qrati it needs to be measured. Inti għadek kemm għedt li tbenġila tista’ taraha u allura ... 

IS-SINJURA AUDREY FRIGGIERI: It makes it easier. 

ONOR. GRAZIELLA ATTARD PREVI: Forsi qegħdin jiġu explored ways and means dwar kif jista’ jiġi measured l-effett psikoloġiku ta’ meta persuna qiegħda tiġi abbużata b’dan il-mod? Jista’ jinħoloq xi mekkaniżmu?

IS-SINJURA AUDREY FRIGGIERI: Ħafna drabi meta ma jkollniex evidenza lokali nikkwotaw riċerka li tkun saret barra minn Malta. Però, iva, tgħin ħafna li nifhmu eżattament x’jiġri u x’ma jiġrix. L-għarfien qiegħed hemm u hemm bodies sħaħ barra minn Malta li nistgħu nikkwotaw minnhom. 

ONOR. GRAZIELLA ATTARD PREVI: In practical terms, meta persuna tmur il-qorti, kif se tipprova din il-ħsara kollha? 

IS-SINJURA AUDREY FRIGGIERI: Irid ikollha avukat tajjeb u li jkun sensittiv għal dawn l-issues. Irridu nħarrġu l-avukati u lill-ġudikatura għax s’issa dan mhux qed isir. Imma kif qed ngħid qegħdin naħdmu fuqha u nittamaw li fl-aħħar se jibda jsir xi ħaġa dwarha. 

ONOR. GRAZIELLA ATTARD PREVI: Nimmaġina li min-naħa tal-maġistrati u mill-qrati wkoll irid ikun hemm update u jridu jaċċettaw u jirrikonoxxu ...

IS-SINJUIRA AUDREY FRIGGIERI: Sfortunatament ikun hemm ċerta reżistenza għax qishom jassumu li la huma esperti fil-liġi, mela jistgħu jifhmu ċerti issues bħal dawn. Imma they don’t! A case in point hija meta għandek mara terrorizzata u lill-ġudikant tgħidlu li se twaqqa’ kollox u li se taħfer lill-aggressur tagħha. Din hija xi ħaġa li kont ktibt fuqha wkoll. X’jiġifieri tħalliha titlaq meta jkollok file sħiħ fuqha u għandek pattern sħiħ quddiemek?! Kieku l-ġudikant ikun sensittiv għad-dinamika tal-vjolenza domestika, jekk jiftaħ il-file jara biċ-ċar x’qiegħed jiġri imma kif qegħdin bħalissa, jekk il-mara twaqqa’ kollox u taħfirlu, iħalluha titlaq! 

IĊ-CHAIRPERSON: To be fair konna emendajna l-liġi fis-snin li għaddew biex anke jekk il-persuna twaqqa’ l-akkużi, il-pulizija xorta waħda jistgħu jipproċedu kontra l-aggressur. Id-diffikultà f’dawn is-sitwazzjonijiet huma l-provi, jiġifieri anke jekk il-pulizija jiddeċiedu li jkomplu jmexxu l-każ, jekk ma jkollhomx provi diffiċli ... Kien hemm każ reċenti fil-media fejn il-punt tal-vittma kien li issa għaddew kważi għaxar snin u issa trid tkompli tgħix ħajjitha u ma tridx terġa’ titla’ l-qorti u tiftaħ il-ferita u t-trawma li kienet għaddiet minnha. U allura fil-mument li l-persuna waqqgħet il-kawża l-pulizja ma setgħux ikomplu bil-każ għas-sempliċi raġuni li ma kienx hemm il-provi. 

Naħseb li hemmhekk fejn hemm lok għal titjib, u peress li semmejna l-avukati, ħafna drabi, għallinqas mill-esperjenza tiegħi, meta persuna tavviċina avukat, ġieli l-avukat stess jagħtiha parir li ma tiftaħx kawża għax m’għandhiex biżżejjed provi biex tirbaħ. Fl-aħħar mill-aħħar mhux kemm għandek raġun li jgħodd fil-qorti imma kemm għandek provi sodi biex dak li qed tallega ssaħħaħhom bil-provi. U allura ġieli jkunu l-avukati stess li minflok they empower the victim, qishom ikunu eye openers għalihom, fis-sens li jgħidulhom li se jidħlu f’ħafna spejjeż imma ma tantx għandhom ċans li jirbħu l-każ. Din qisha katina fejn għandek ħolqa tgħaqqad mal-oħra. 

IS-SINJURA AUDREY FRIGGIERI: Iva, hekk hu. Hija kumplessa però kultant il-mara jew min ikun se jmur lura d-dar jista’ jiġrilu the unthinkable. Għalhekk jeħtieġ li naħdmu aktar fuqha. 

ONOR. DAVINA SAMMUT HILI: Sinjura Friggieri, għaliex il-work colleagues mhumiex imniżżlin hawnhekk? Mela l-ġara tiegħi għax toqgħod dar ma’ dar taqa’ taħt iċ-ċirku tal-familja imma l-work colleagues, li jien inqatta’ parti sostanzjali mill-ġurnata magħhom mhumiex imniżżlin! U nsibu każijiet li jseħħu f’dawn il-postijiet.  

IS-SINJURA AUDREY FRIGGIERI: Grazzi talli semmejtha. Fil-fatt dik taqa’ taħt affarijiet oħrajn, fosthom taħt il-bullying u l-harassment. 

IĊ-CHAIRPERSON: Taħt il-liġi tax-xogħol. 

IS-SINJURA AUDREY FRIGGIERI: Iva, taqa’ taħt il-liġi tax-xogħol. 

ONOR. DAVID AGIUS: Li rridu ngħidulek hu li inti bħala Kummissarju ma’ tidħolx fuq dak li jiġri fil-post tax-xogħol? 

IS-SINJURA AUDREY FRIGGIERI: Hemm entitajiet oħra responsabbli. 
ONOR. DAVID AGIUS: Li huma? 

IS-SINJURA AUDREY FRIGGIERI: Pereżempju, fuq il-bullying diġà hemm ħafna inizjattivi. 

ONOR. DAVID AGIUS: Imma hemm kummissarju responsabbli minn dan is-suġġett? 

IS-SINJURA AUDREY FRIGGIERI: M’iniex aware tiegħu.

ONOR. DAVID AGIUS: Fuq il-post tax-xogħol ma jidhirlix. 

IS-SINJURA AUDREY FRIGGIERI: Dak jiġi harassment. Imbagħad jista’ jkun hemm gender based violence. Jekk jiena qiegħda niġi harassed għax jiena mara, in a boys’ dominated work place, nista’ mmexxi l-każ bħala gender based violence. Għalhekk  għedt li hija kumplessa u trid tara kull każ x’inhu. 

Is-slide li jmiss turi l-membri tal-Kummissjoni. Fil-fatt bħalissa qegħdin mingħajr skrivana għax telqitilna imma bħala team kbirna. Meta jiena lħaqt Kummissarju, fl-2020, konna tlieta min-nies. Imma mbagħad sar investiment ikbar fil-Kummissjoni u kabbarna u għandna pjanijiet sabiex inkomplu nikbru minħabba li x-xogħol tagħna qiegħed jiżdied. 

Ix-xogħol tagħna jinkludi ħafna affarijiet u waħda minnhom hija r-research and statistical reporting. Kif għedt aktar qabel, mingħajr riċerka ma nagħmlu xejn, jiġifieri biex inkunu nafu r-realtajiet lokali tajjeb li ninvestu f’riċerka lokali. Fil-fatt is-sena l-oħra għamilna memorandum of understanding mal-Faculty for Social Wellbeing tal-Università ta’ Malta sabiex nagħmlu użu mill-akkademiċi tagħhom, u permezz tal-expertise tagħhom u bir-riċerka li diġà jkunu ħejjew, nikkollaboraw flimkien fir-riċerka. Għandna bżonn ir-riċerka għax biex nolqtu r-realtajiet kontemporanji tal-poplu Malti għandna bżonn ħafna riċerka fost il-poplu Malti. 

Apparti minn hekk, sa ftit ilu, kellna ftehim mal-NSO sabiex ngħinuhom jiġbru d-data biex huma jkunu jistgħu jagħmlu r-riċerka tagħhom. Fil-fatt il-kollega tiegħi, li qiegħda hawnhekk, kienet qiegħda tikkomunika ħafna mal-NSO u kienu jitolbuha tikteb lil entitajiet varji, bħalma huma l-Pulizija, il-Fondazzjoni Sebħ, is-Saħħa, l-Appoġġ, il-Victim Support Malta, eċċ., biex dawn jagħtuna d-data mitluba mill-NSO ħalli huma jkunu jistgħu jagħmlu r-riċerka tagħhom. Madankollu dan il-ftehim wasal biex jispiċċa għax l-NSO żviluppaw sezzjoni apposta tar-riċerka u se jkunu jistgħu jmexxu b’mod indipendenti. Ovvjament aħna dejjem nikkomunikaw ma’ xulxin għax il-ħin kollu nikkonsultaw fuq x’inhuma l-findings, fuqhiex se naħdmu, eċċ., jiġifieri l-komunikazzjoni bejnietna dejjem għaddejja.  

ONOR. DAVID AGIUS: Fuq research and statistics, qiegħed nara chart 3.1 tar-rapport annwali, dawk x’każijiet huma? X’ikunu rrapportaw? Li b’xi jmod jew ieħor ikunu missew mal-problema? 

IS-SINJURA AUDREY FRIGGIERI: Ikunu rrapportaw vjolenza domestika. Normalment home violence tkun. 

ONOR. DAVID AGIUS: Jiġifieri ejja nieħdu l-aħħar sena 2020, qiegħed nifhem sew li kien hemm 1,820 li marru direttament għand il-pulizija? 

IS-SINJURA AUDREY FRIGGIERI: Hekk hu. 

ONOR. DAVID AGIUS: Imbagħad kellek 2,321 li marru għand l-Appoġġ? 

ONOR. GRAZIELLA GALEA: Jekk qiegħda nifhem sew qegħdin maqsumin kull sena. 

ONOR. DAVID AGIUS: Jiġifieri dan li hawn hawnhekk, il-Pulizija, imbagħad Appoġġ u Support, eċċ., dawk huma nies differenti jew inkella nies li marru għand l-Appoġġ u mbagħad marru għand il-Pulizija wkoll? 

IS-SINJURA AUDREY FRIGGIERI: Le, qegħdin separati, x’irċevew il-Pulizija ... 

ONOR. DAVID AGIUS: Jiġifieri jekk David Agius – biex ma nsemmu lil ħadd – mar għand il-Pulizija u mbagħad wara ħass li kellu jmur għand l-Appoġġ, dak se jiġi reġistrat mal-Pulizija?  

IS-SINJURA AUDREY FRIGGIERI: Però hawn din in-nota hawn fuq li tgħid hekk; 
“total figures represent the number of cases registered at the respective service and persons accessing services multiple times feature more than once”. 
ONOR. GRAZIELLA GALEA: Jiġifieri jista’ jkun li dak in-numru qiegħed jirrappreżenta t-total number of reports imma mhux it-total number of persons. 

IS-SINJURA AUDREY FRIGGIERI: It’s what we know. 

ONOR. DAVID AGIUS: Ħa ngħidlek fejn nixtieq nasal. Dawn l-1,820 persuna li marru għand il-Pulizija, jew dawn l-1,532 tas-sena ta’ qabel, ġew riferuti x’imkien meta marru għand il-Pulizija jew kemm sar ir-rapport u dak ir-rapport jibqa’ għand il-Pulizija sakemm imbagħad jitilgħu l-qorti?   

IS-SINJURA AUDREY FRIGGIERI: Le, dan trid tieħdu at face value. Il-Pulizija rċevew dawk ir-rapporti u ovvjament ħadmu fuqhom u pproċessawhom. 

ONOR. DAVID AGIUS: Meta ngħidu ħadmu fuqhom u pproċessawhom, jiġifieri jkunu marru għand l-Appoġġ, għand il-Victim Support, għand Merħba Bik, eċċ. jew le? Jista’ jkun li David Agius mar għand il-Pulizija ...  

IS-SINJURA AUDREY FRIGGIERI: Jista’ jkun li tgħaddi mis-sistemi kollha. 

ONOR. DAVID AGIUS: Imma jekk jien mort għand il-Pulizija, jista’ jkun li r-rapport waqaf hemm? 

IS-SINJURA AUDREY FRIGGIERI: Ir-rapport ma jistax jieqaf hemm. 

ONOR. DAVID AGIUS: Għaliex? Nixtieq li tispjegali ftit. 

IS-SINJURA AUDREY FRIGGIERI: Għax hemm sistema sħiħa in place, jiġifieri infetħet id-Domestic Violence Unit, li hija parti mill-Pulizija, hija wing speċjali, fejn anke l-istaff huwa mħarreġ, u għandhom sistema in place li jekk jien mort hemmhekk biex nagħmel rapport, se nsib social worker ...

ONOR. DAVID AGIUS: Imma se nsib social worker tal-Pulizija jew social worker ta’ waħda minn dawn l-aġenziji? 

IS-SINJURA AUDREY FRIGGIERI: L-ewwel nett se ssib surġent li ġie mħarreġ fil-counselling skills u dan se jisimgħek hu l-ewwel f’kamra apposta. Jekk ikollok it-tfal miegħek għandek iċ-children’s playroom, jiġifieri the environment is a good environment u mhux qisek mort l-għassa ta’ żmien il-gwerra. Jien mort personalment f’dan il-post u huwa post li jilqgħek u n-nies qegħdin hemm biex jilqgħuk. 

ONOR. DAVID AGIUS: Imma dan li qed tgħid inti, ta’ post wieħed partikolari, jekk mort l-għassa tal-Belt se jibagħtuk hemm? 

IS-SINJURA AUDREY FRIGGIERI: Jekk jiena mmur l-għassa tal-Belt …

ONOR. DAVID AGIUS: Se jidderieġuk hawn? 

IS-SINJURA AUDREY FRIGGIERI: Iva, u jekk m’għandix trasport jipprovduli wkoll it-trasport u jeħduni l-Floriana għax bħalissa hemm qiegħda. 

ONOR. DAVID AGIUS: Ladarba mort il-Floriana, bil-problema tiegħi, il-każ waqaf hemm mal-Pulizija jew inkella jiddireġuni għand il-professjonisti? Dik il-mistoqsija tiegħi. 

IS-SINJURA AUDREY FRIGGIERI: Il-wing tad-domestic violence ġiet imwaqqfa biex ngħinu lin-nies u mhux biex ir-rapport jieqaf hemm. Jiġifieri jekk jien mort nagħmel rapport, lili se jqabbduni mal-professjonisti li jistgħu jgħinuni. 

IĊ-CHAIRPERSON: Wara li jsir risk assessment. 

IS-SINJURA AUDREY FRIGGIERI: Isir risk assessment. 

ONOR. DAVID AGIUS: Meta jsir dan ir-risk assessment min-naħa tal-Pulizija għax din qed tinkwetani anke f’affarijiet oħra ...

IS-SINJURA AUDREY FRIGGIERI: Tiġi social  worker tagħmel ir-risk assessment. 

ONOR. DAVID AGIUS: Jiġifieri l-Pulizija għandhom ftehim ...

IS-SINJURA AUDREY FRIGGIERI: Għandhom ftehim mal-Appoġġ u jikkomunikaw magħhom. Fl-Appoġġ hemm sistema apposta u jaħdmu flimkien f’sinerġija. Jiġifieri jkun hemm social worker tagħhom li tkun dejjem on duty. 

ONOR. DAVID AGIUS: Apparti Appoġġ hemm l-istess ħaġa ma’ Merħba Bik jew le? 

IS-SINJURA AUDREY FRIGGIERI: Le, Dar Merbħa Bik hija shelter. Issa jekk persuna qiegħda taħt periklu kbir, jekk mir-risk assessment joħroġ li r-riskju tiegħi huwa wieħed għoli ħafna jekk immur id-dar għax nispiċċa naqla’ xebgħa, mela hemmhekk se jċemplu lil Dar Merbħa Bik u jirranġawli. 

ONOR. DAVID AGIUS: Hemm dan il-link ukoll mal-Pulizija. 

IS-SINJURA AUDREY FRIGGIERI: Iva. 

IĊ-CHAIRPERSON: Irridu nżidu wkoll li l-Pulizija għandhom il-poter li f’każ li jkun hemm  livell għoli ta’ riskju, joħorġu lill-aggressur mid-dar sabiex il-persuna tkun tista’ tmur id-dar tagħha fis-sigurtà kollha. 

IS-SINJURA AUDREY FRIGGIERI: Għax mhuwiex ġust li kull darba jneħħu lill-mara. Dik hija inġustizzja oħra! Jekk ikun jidher biċ-ċar u hemm is-sinjali kollha, għax ġieli jpoġġu l-kelma tal-mara fid-dubju ... Jiġifieri hija kumplessa. Veru jkun hemm min jipprova jgħaddi mis-sistema għall-finijiet tiegħu imma jekk ikun hemm provi ċari li din il-mara qiegħda f’periklu kbir fid-dar tagħha, hemmhekk iva, jitneħħa r-raġel. 

ONOR. DAVID AGIUS: Mir-riċerka li qegħdin tagħmlu, jew anke mill-fatti li għandna llum, kulmin ikollu dan il-bżonn hemm post għalih jew inkella jgħidulu li bħalissa mimlijin? X’inhi s-sitwazzjoni?  

IS-SINJURA AUDREY FRIGGIERI: Għal min? 

ONOR. DAVID AGIUS: Għal min irid joħroġ mid-dar bilfors Dar Merħba Bik jew xi mkien ieħor irid imur. 

IS-SINJURA AUDREY FRIGGIERI: Hemm diversi djar u mhux Dar Merħba Bik biss. Hemm shelters oħrajn. 

ONOR. DAVID AGIUS: Imma full-up jew hemm postijiet oħra? Jekk illum jiġri każ u jmur l-għassa u jiddeċiedu li għandu bżonn imur x’imkien, għandna post bħalissa fil-pajjiż? 

IS-SINJURA AUDREY FRIGGIERI: Mill-esperjenza tiegħi u minn dak li jgħiduli n-nies u minn dak li nara mid-data li jagħtuni l-professjonisti, jekk Merħba Bik tkun full-up jaraw fejn isibulha. 

ONOR. DAVID AGIUS: Dar Merħba Bik? 

IS-SINJURA AUDREY FRIGGIERI: Le. 

ONOR. DAVID AGIUS: Il-Pulizija? 

IS-SINJURA AUDREY FRIGGIERI: Jekk tinstab f’periklu kbir u rridu nneħħuha mid-dar, is-surġent - jew ikun min ikun - u s-social worker iċemplu u jaraw fejn jistgħu jpoġġu lil din il-mara ġo shelter fejn tkun sigura. 

ONOR. DAVID AGIUS: Il-mistoqsija tiegħi hija din; dan is-surġent jew ikun min ikun, jekk se jċempel illum, se jsib post? 

IS-SINJURA AUDREY FRIGGIERI: Isib. 

ONOR. DAVID AGIUS: Hemm bżonn li dan il-Kumitat jistaqsik jekk wasalx il-bżonn li jkollna shelter ieħor apparti dawk li diġà għandna fil-pajjiż? 

IS-SINJURA AUDREY FRIGGIERI: Ejja nkunu realistiċi u saqajna mal-art; inti qatt ma tista’ tkun taf kemm hawn persuni msawta u kemm deħlin fix-shelters on a given day. Waqt il-pandemija ridt ngħin lil xi ħadd u bdejt inċempel ħafna ‘l hemm u ‘l hawn u kien full-up dakinhar imma inti qatt m’għandek garanzija kemm se jissawtu nies f’ġurnata partikolari. 

ONOR. DAVID AGIUS: Li qed ngħid huwa jekk illum hemmx l-availability. Issa m’għandekx għalfejn tgħidli l-ammont imma għandna għaxar sodod jew għaxar kmamar available? 

IS-SINJURA AUDREY FRIGGIERI: Le. 

ONOR. DAVID AGIUS: Imma jekk aħna dejjem qegħdin ngħidu … 

IS-SINJURA AUDREY FRIGGIERI: L-Appoġġ għandhom ir-riżorsi u they are very resourceful. Jiġifieri jekk ma jkunx hemm post se jinħoloq post. Naċċertak li dejjem kien hemm soluzzjoni. Kieku ma jkunx hekk lanqas norqod billejl. 
ONOR. DAVID AGIUS: Jien qed nipprova naħseb fuq jekk għandux ikollna dawn il-postijiet għal dawn il-persuni. 

IS-SINJURA AUDREY FRIGGIERI: Naċċertak li l-Appoġġ se jsibulhom fejn. 

ONOR. DAVID AGIUS: Apparti x-xogħol kbir li tagħmel Dar Merħba Bik. 

IS-SINJURA AUDREY FRIGGIERI: Tagħmel xogħol kbir ħafna. 

ONOR. DAVID AGIUS: Imma dawk biżżejjed jew għandna bżonn oħrajn? 

IS-SINJURA AUDREY FRIGGIERI: Jista’ jkun li llum ikun full-up u għada jkun hemm post. 

ONOR. GRAZIELLA GALEA: Naħseb li l-mistoqsija tal-kollega hija fuq jekk hemmx xi tip ta’ waiting list biex jidħlu f’dawn ix-shelters.  

IS-SINJURA AUDREY FRIGGIERI: Ma naħsibx li hija sistema ta’ waiting list. Normalment jinstabu l-postijiet u b’xi mod jew ieħor isir arranġament għax ovvjament hemm il-ħajja tan-nies fin-nofs. U waiting list assolutament ma tagħmilx sens f’dan il-każ. 

ONOR. DAVID AGIUS: Mela jekk qed naqblu – u anke inti Sinjura President semmejtha din – li l-akkużat għandu joħroġ mid-dar, dan aħna rridu ngħidulu fejn imur jew kemm ngħidulu biex joħroġ u mbagħad irid isib hu fejn imur? 

IS-SINJURA AUDREY FRIGGIERI: X’jiġifieri? Tista’ tispjegali aħjar?

ONOR. DAVID AGIUS: Ejja ngħidu li jien l-aggressur u l-pulizija jgħiduli li rrid nitlaq mid-dar għax kont l-aggressur. Jien nitlaq mid-dar hekk? 

IS-SINJURA AUDREY FRIGGIERI: Le. L-aħħar li tkellimt mal-Korp tal-Pulizija qaluli li l-ewwel nett jistaqsuh jekk għandux fejn imur.  

ONOR. DAVID AGIUS: U jekk ngħidlek li m’għandix fejn immur x’jiġri?  

IS-SINJURA AUDREY FRIGGIERI: Meta l-aggressur ma jkollux fejn imur isibulu arranġament. Normalment l-aggressuri jagħżlu li jmorru għand ommhom, missierhom jew ħuthom. 
ONOR. DAVID AGIUS: Dik għażla tagħhom. 

IS-SINJURA AUDREY FRIGGIERI: Normalment hekk jiġri għax jirreżistu li jmorru f’xi post anonimu. Ħafna drabi, meta persuna ma jkollha mkien fejn tmur, isir arranġament u jipprovaw jgħinuha xorta waħda. 

ONOR. GRAZIELLA ATTARD PREVI: Dan l-aħħar, meta sar rapport mill-Women’s Rights Foundation, flimkien mal-Faculty for Social Wellbeing, xi ħaġa li kienet ġiet pointed out kienet l-under reporting li hemm. Jiġifieri minkejja li semmejtilna li hemm dan il-unit fil-Floriana u minkejja li s-servizzi qed isiru aktar akkoljenti, eċċ., però fl-istess ħin qegħdin nisimgħu li hawn under reporting! 

IS-SINJURA AUDREY FRIGGIERI: Iva, dan huwa fenomenu. Hawnhekk inti staqsejtni mistoqsija loaded u fiha ħafna x’tomgħod! Underreporting is a phenomenon u nista’ nibda nispjegah billi ngħidlek li nħarsu lejn il-kultura Maltija, fejn għandek l-omertà li hija b’saħħitha ħafna, fejn you do not wash your dirty linen in public. Ikollok każi fejn il-familjari jiskoraġġixxu lill-vittma milli tirrapporta għax se twaqqgħalhom wiċċhom l-art! U allura għandek dan l-element ta’ ċerta biża’ mill-familja. Tgħidli jekk il-mara tkun iddisprata mhux xorta għandha tmur? Ejja nidħlu aktar fil-fond. Minn studji psikoloġiċi joħroġ li huwa fatt magħruf li the need to belong, li tħossok okay fl-ecosystem tiegħek huwa qawwi ħafna. Jekk jien qed niġi vittimizzata u għandi lil kulħadd ta’ madwari li qed jiskoraġġini milli nieħu dan il-pass minħabba t-tfal jew għax ir-raġel imlaħħaq jew għax aħna nies rispettabbli ... 

ONOR. GRAZIELLA ATTARD PREVI: Il-mistoqsija tiegħi hija dik li la nafu li hemm dan l-underreporting, u fl-istess ħin nafu x’jista’ jkun li qed iwassal għal dan l-underreporting, is it going to be addressed and how? 

IS-SINJURA AUDREY FRIGGIERI: It is bieng addressed by continous campaigns online, on television and radio, everywhere. Jien il-background tiegħi hija l-edukazzjoni, jiġifieri anke l-Ph.D tiegħi kienet iffokata fuq l-edukazzjoni u dan is-settur huwa għal qalbi ħafna. Nemmen li l-edukazzjoni hija l-fulcrum ta’ kollox u allura ninvestu ħafna fil-kampanji edukattivi. Żgur li l-għarfien inxtered u l-messaġġi tagħna huma dawk li m’hemm xejn li jista’ jiġi qabel is-sigurtà tiegħek. Dan il-messaġġ il-ħin kollu nagħmluh. Qed nagħmlu ħililtna kollha biex ngħaddu dan il-messaġġ. Kull fejn inkun ngħaddi dan il-messaġġ, anke permezz ta’ artikli fil-gazzetti, b’kull mod possibbli. Għandna l-imsieħba soċjali tagħna li jxerrdu dawn il-kampanji wkoll. We are all over the place u allura bħala Kummissjoni naħseb li qegħdin nindirizzaw il-kwestjoni tal-underreporting. Ovvjament dejjem hemm lok għal titjib imma naħseb li qed nagħmlu ħafna. Naturalment qatt mhu biżżejjed. 

ONOR. GRAZIELLA ATTARD PREVI: B’mod partikolari fejn xi kultant meta persuna tagħmel rapport tħossha aktar vulnerabbli u allura tibda tibża’ li s-sitwazzjoni tagħha aktar se tmur għall-agħar. U allura hemm dak il-perjodu ...  

IS-SINJURA AUDREY FRIGGIERI: Iva, hija trawma. Fil-mument li se tirrapporta se jiskatta mekkaniżmu li lilek se jaljenak mill-ħbieb tiegħek, mill-familjari tiegħek, u taf li se tidħol fis-sistema li xi kultant tkun loaded jew overloaded u trid tistenna u tgħaddi minn proċess. Però xorta waħda huwa aħjar milli toqgħod id-dar fejn xi ħadd jista’ joqtlok jew joqtol lil uliedek! Nista’ ngħid li s-servizzi żdiedu ħafna. Fil-fatt qegħdin ngħidu li ż-żieda fir-rapporti turi li n-nies qed jagħmlu l-kuraġġ u jitkellmu. Fil-fatt aħna l-ħin kollu ntambru kemm huwa importanti li inti tinvesti fik innifsek, li taħseb fik, u fil-fatt rajna żieda fir-rapporti. Jiġifieri iva, xi ħaġa qiegħda ssir.

ONOR. GRAZIELLA ATTARD PREVI: It still needs to be pointed out għax kienet ukoll highlighted fl-istudju li sar.  

IS-SINJURA AUDREY FRIGGIERI: Iva, irridu nkomplu naħdmu fuqha. 

ONOR. GRAZIELLA ATTARD PREVI: Dik kienet kważi l-aktar waħda li ġiet highlighted, fejn minkejja dawn l-isforzi u minkejja dawn l-inizjattivi kollha li ttieħdu, xorta waħda baqa’ dan l-underreporting. 

IS-SINJURA AUDREY FRIGGIERI: It is never enough. Irridu nżidu imma qed nagħmlu ħafna wkoll. 

ONOR. DAVID AGIUS: Xtaqt nistaqsik xi ħaġa fuq iċ-chart 3.2 fejn hemmhekk għandek l-età. Qiegħed nifhem li t-tfal mhumiex taħt ir-radar tiegħek hux hekk? 

IS-SINJURA AUDREY FRIGGIERI: Le, fuq it-tfal hemm il-Kummissarju għat-Tfal.  

ONOR. DAVID AGIUS: Jekk ikollok vjolenza fuq it-tfal f’dar, that will not be registered here? Jekk ir-raġel jew il-mara, whoever, qed isawwat the other partner u lit-tfal, dik mhux qed tinkluduhom bħala xogħol tagħkom? 

IS-SINJURA AUDREY FRIGGIERI: Le, għax aħna nqisu lil min jagħmel ir-rapport. Jekk jien għandi tlett itfal u mort nagħmel rapport, dak se jitqies bħala rapport wieħed. Imma ovvjament it-tfal se jingħataw l-għajnuna. 

ONOR. DAVID AGIUS: Allura meta jkollna request għax iridu joħorġu mid-dar minħabba li saret vjolenza fuqhom, dawk joħorġu mid-dar bit-tfal b’kollox hux hekk?  

IS-SINJURA AUDREY FRIGGIERI: Iva, bit-tfal b’kollox. Imorru Dar Merħba Bik. 

ONOR. DAVID AGIUS: U jkollhom psikologu għall-kbar u għaż-żgħar. 

IS-SINJURA AUDREY FRIGGIERI: Imbagħad insibulhom psikologa apposta. 

ONOR. DAVID AGIUS: U tikkomunikaw mal-Kummissarju għat-Tal? 

IS-SINJURA AUDREY FRIGGIERI: Iva, ikollna fejn we overlap imma l-Kummissarju għat-Tfal tieħu ħsieb mil-lat ta’ fejn jidħlu t-tfal. Meta aħna naħdmu fuq home violence, iva, jiġu inklużi t-tfal, imma ħafna drabi x-xogħol tagħna jlaqqagħna mal-adulti, però it is understood li t-tfal qegħdin ma’ dak l-adult. Mela jekk solvejna l-problema tal-persuna vittimizzata, solvejna l-problema tat-tfal ukoll għax dawn ikunu qed jaraw lil ommhom jew lil missierhom jiġi abbużat. 

ONOR. IVAN BARTOLO: Xtaqt ngħaddi kumment fuq il-messaġġi. Inti semmejt l-artikli li tikteb fil-gazzetti imma rridu nammettu li huwa persentaġġ żgħir ta’ nies li jaqrawhom.   

IS-SINJURA AUDREY FRIGGIERI: Nagħmlu wkoll użu minn Instagram, Facebook, eċċ. 
ONOR. IVAN BARTOLO: Pereżempju, il-messaġġi li għamiltu fuq il-kartuna tal-ħalib ... 

IS-SINJURA AUDREY FRIGGIERI: Hekk hu. Dik għadni se nsemmiha fil-fatt.  

ONOR. IVAN BARTOLO: Dawk huma l-messaġġi li l-aktar li jaslu għand il-familji. 

IS-SINJURA AUDREY FRIGGIERI: Grazzi talli semmejtha. 

IĊ-CHAIRPERSON: Sinjura Friggieri, nistiednek tkompli bil-preżentazzjoni tiegħek. Is-suġġett juri l-għatx mhux biss fostna l-Membri Parlamentari imma wkoll fost in-nies hemm barra għax aħna, fl-aħħar mill-aħħar, niltaqgħu man-nies u l-mistoqsijiet li nagħmlu huma frott il-kuntatt li jkollna man-nies. 

IS-SINJURA AUDREY FRIGGIERI: F’din l-islide qed taraw dan ir-ritratt ta’ meta ġiet iżżurna Miss Dunja Mijatovic, il-Human Rights Commissioner. Ħadt pjaċir ħafna niddiskuti magħha u nkellimha fuq ix-xogħol li qegħdin nagħmlu. Fil-fatt ħadet pjaċir ħafna bix-xogħol li qegħdin nagħmlu flimkien u we look forward to more collaboration. Bħala Kummissarju ridt bilfors immur inżur lil kulħadd, kif tistgħu taraw f’din l-islide. Jiġifieri rrid nara daqsxejn ix-xogħol li qed isir fix-shelters differenti, eċċ. u morna wkoll Għawdex inżuru Dar Emmaus li hija dar li tieħu ħsieb il-homeless people kif ukoll dawk li jkunu għaddew minn vjolenza domestika. Ħadt pjaċir ħafna nitkellem mal-qassis hemmhekk, li min-naħa tiegħu dam ħafna jispjegalna dwar ix-xogħol tagħhom. Curtesy visits nagħmlu l-ħin kollu għax jien irrid niltaqa’ man-nies għax inkella ma nkunx naf x’inhuma l-problemi. Fix-xogħol tagħna trid tkun down to earth u mhux timxi bit-teorija. It-teorija ma taħdimx imma you have to meet people. 

Bħalissa qegħdin inħarrġu lill-professjonisti u din hija xi ħaġa li nagħmlu s-sena kollha. U l-ħsieb tagħna hu li nespandu. Għat-taħriġ li qegħdin nagħtu bħalissa qegħdin nistiednu lill-frontliners minn kull ministeru. Għandna l-interministerial committee, u fl-udjenza l-parteċipanti jkunu jistgħu jkunu nurses, tobba, probation officers, nies mill-Ġustizzja, mill-Edukazzjoni, u, kif għedt inti Sinjura President, tant hemm għatx għal dawn l-affarijiet li qegħdin nindunaw li jeħtieġ li nagħmlu taħriġ speċifiku għal kull professjoni. Bħala Kummissjoni rridu mmorru lura għad-drawing board u rridu nfasslu kurrikulu li jkun tailor made għall-professjonisti differenti imma li jkollok ukoll nies li ma jafu xejn u li ġew hemmhekk so they can be introduced to the subject. Imbagħad min ikun kopra din il-bażi jkun jista’ jgħaddi għall-pass li jmiss u jibqa’ tiela’ pass pass u jirċievi aktar taħriġ dettaljat u speċifiku. 

ONOR. DAVID AGIUS: Dan it-taħriġ tipprovduh intom lil ħaddieħor? 

IS-SINJURA AUDREY FRIGGIERI: Iva, aħna nħallsu għal-lecturers u għat-trainers għaliex hemm fondi apposta tal-Unjoni Ewropea. 

ONOR. DAVID AGVIUS: Is it in-house jew intom tridu tqabbdu lil xi ħadd biex jagħmel dawn il-courses? 

IS-SINJURA AUDREY FRIGGIERI: M’għandix nies esperti fit-tim tiegħi imma aħna navviċinaw lill-Università jew lil esperti barra minn Malta f’universitajiet differenti li ġieli ħdimna magħhom. Pereżempju, ġieli għamilniehom online minħabba l-COVID u jagħmlu training on how to carry out risk assessment. 

ONOR. DAVID AGIUS: Jiġifieri Ms Beverly Gilbert u Miss Rachel Wilde huma barranin? 

IS-SINJURA AUDREY FRIGGIERI: Iva, dawk barranin u l-courses għamilniehom online. 

ONOR. DAVID AGIUS: Jiġifieri Maltin m’għandniex min iħarreġ lill-professjonisti? 

IS-SINJURA AUDREY FRIGGIERI: Iva, għandna. Isiru Ta’ Kandja u lanqas ilu xejn li saru. Issa għandna sessjoni oħra li se ssir f’Ottubru minn Dr Lara Dimitrijevic u mir-raġel tagħha li jmexxi NGO. Għandna lil Miss Maria Mangion li hija senior social worker bravissima u tagħmel xogħol verament tajjeb. Għandna wkoll lis-Sur Karl Grech mill-Victim Support Malta, li wkoll jagħmel xogħol tajjeb ħafna. Però nixtieq li niddiversifikaw permezz ta’ esperti differenti li jikkejterjaw għal udjenzi differenti u għal bżonnijiet differenti. 

Nidejna t-tieni strateġija nazzjonali fis-17 ta’ Ġunju tas-sena l-oħra, u issa qegħdin naħdmu fuq it-tielet strateġija. Ovvjament din hija mnebbħa u bbażata fuq il-Konvenzjoni ta’ Istanbul biex ix-xogħol tagħna dejjem jiżviluppa u jilħaq il-miri mixtieqa. U l-Kummissjoni qiegħda taħdem fuq l-implimentazzjoni tagħha. Qegħdin naħdmu wkoll mal-NGOs u għandna interministerial committee magħmul minn rappreżentanti tal-varji ministeri, fejn aħna nintroduċu magħhom il-goals tagħna, u perjodikament nikkonsultaw magħhom fiex waslu f’din l-implimentazzjoni. Ninsistu u niggwidaw ukoll biex dan ix-xogħol isir u jsir tajjeb. 

Il-Gvern investa ħafna fil-Kummissjoni. Fil-fatt kabbarna l-uffiċċju tagħna għax kien żgħir ħafna mentri llum għandna uffiċini ġodda f’Ħal Qormi, li ġew inawgurati fit-23 ta’ Settembru tas-sena l-oħra. Kif għedtilkom għamilna memorandum of understanding mal-Faculty for Social Wellbeing biex nużaw l-akkademiċi u l-expertise tagħhom fl-istess ġurnata. 

ONOR. DAVID AGIUS: Dawn biex jagħmlu taħriġ jew għal xi specific studies? 

IS-SINJURA AUDREY FRIGGIERI: Il-memorandum of understanding ikopri kollox. Bħala Kummissarju nikkonsulta ma’ akkademiċi individwali. Meta nippjana kampanja nikkuntattja esperti mill-fakultà ħalli nagħmlu l-brain storming flimkien u naraw li l-kampanja tilħaq l-għanijiet tagħha. Nista’ insemmi meta s-sena l-oħra għamilna l-kampanja “Ilkoll Umani” li l-għan tagħha kien li xxerred l-għarfien u teduka lill-pubbliku dwar it-tip ta’ abbuż u vjolenza li jesperjenzaw persuni ta’ sesswalitajiet varji. Din ma kenitx qiegħda tiġi apprezzata mill-pubbliku u għad hemm ħafna x’jista’ isir. Qisu n-nies kif issemmilhom il-vjolenza domestika tiġi f’moħħhom raġel u mara u r-raġel isawwat lill-mara! M’hemmx għarfien biżżejjed fuq kif jista’ jkollok koppja gay; mara u mara, raġel u raġel, li bejniethom jista’ ikun hemm vjolenza domestika. 

ONOR. DAVID AGIUS: Qiegħed isir xi studju partikolari mal-Fakultà tas-Social Wellbeing dwar dan?  

IS-SINJURA AUDREY FRIGGIERI: Iva, bħalissa għaddejja riċerka ...  

ONOR. DAVID AGIUS: Jiġifieri għaddejja bħalissa? 

IS-SINJURA AUDREY FRIGGIERI: Iva, ikkummissjonajna riċerka u dalwaqt se jkollna l-preliminary findings dwar – għax m’għandniex biżżejjed data lokali – l-esperjenza tat-tfal li jgħixu fid-djar fejn hemm il-vjolenza domestika. Għandna tfal li raw il-vjolenza. Din hija pjaga għax fuq it-tfal hija kefrija kbira, jiġifieri they will grow up into disfunctional adults if they are not taken care of. Din ir-riċerka kkummissjonajnieha aħna, bil-lead researcher tkun Dr Clarissa Sammut Scerri, li għamlet ir-riċerka tagħha fuq dan il-qasam. Hija akkademika brava ħafna u bħalissa qiegħda taħdem fuqha u dalwaqt se jkollna l-preliminary findings. I am looking forward ħafna għaliha ħalli b’hekk ikollna data lokali u mhux dejjem nikkwotaw barra minn Malta. 

ONOR. GRAZIELLA ATTARD PREVI: Ir-riżultati tippubblikawhom? 

IS-SINJURA AUDREY FRIGGIERI: Iva, meta jasal il-waqt jiġu ppubblikati.  Ħalli nkompli bil-preżentazzjoni tiegħi u kont wasalt fl-islide dwar il-kampanji. Nagħmlu ħafna kampanji u għandna l-ħsieb li nagħmlu aktar. Il-kampanja fuq il-pakketti tal-ħalib kienet kampanja sabiħa ħafna. Fil-fatt din damet għaddejja tmien ġimgħat, fejn dak li jkun meta jixtri pakkett ħalib isib in-numru tal-helpline u messaġġ li forsi jista’ jmiss ir-realtà ta’ xi ħadd. Qatt ma tkun taf lil min se tmiss bihom dawn. 

Inħossni partikolarment kburija bil-billboard campaign. Fis-16 days of activism morna fl-iskejjel u għamilna kompetizzjoni. Fil-fatt kienet issuġġerietha l-Onorevoli u kabbarna fuqha. Allura grazzi għal dik l-idea għax ħalliet il-frott tagħha. Għedna li se nagħmlu drawing competition fl-iskejjel primarji u sekondarji imma ovvjament mhux se nagħtuhom suġġett dark. Għalhekk għednielhom biex ipinġu li jridu. Fil-każ tal-primarja għednielhom dwar kif tkun ħbiberija sabiħa u, fil-każ tas-sekondarja għednielhom jesprimu ruħhom dwar x’jifhmu biha l-imħabba. Tant morna tajjeb u tant kellna diżinji sbieħ li kellna diffikultà biex nagħżlu minnhom. Fil-fatt għażilna edukaturi tal-arti biex jagħżlu huma u lir-rebbieħa tajniehom premju. 

Aħna xorta ridna nagħmlu billboard campaign u allura għedt għalfejn għandi nqabbad designer meta għandi dawn l-artisti żgħar li pinġew tant sabiħ?! Hija xi ħaġa edukattiva ħafna li jkollok tifel jew tifla li pinġew xi ħaġa u jarawha fuq billboard. It is an investment for the life of that young person. U għalhekk għamilna d-diżinji tagħhom fuq il-billboards. Ħadu pjaċir ħafna, anke l-ġenituri tagħhom. Kellna feedback tremend fuqha din. Fil-fatt tant morna tajjeb li s-sena ta’ wara ddeċidejt li niftaħha u għamilt writing competition; poetry and prose, u nista’ ngħid li invadewna bis-sottomissjonijiet. It-tfal kitbu l-poeżiji u x-short stories u ħallasna l-għalliema biex jikkoreġuhom. 

Din il-kampanja marret tajjeb ħafna. L-Onor. Rebecca Buttigieg, meta għedtilha b’din il-kampanja qaltli li kienet idea tal-ġenn u li għandna noħolqu event minnha. Il-creative writings tagħhom għamilniehomlhom f’booklet, tajnihomlhom u qalgħu medalja tal-okkażjoni. Ġibnielhom kantanta u kienet event ħelwa ħafna. Kienet idea żgħira imma kabbarnieha u minn żerriegħa saret siġra. 

Għamilna sticker campaign li kienet partikolari ħafna. Għamilna invitation lill-hairdressers kollha ta’ Malta u Għawdex għaliex nafu li l-hairdresser tisma’ il-problemi ta’ kulħadd. Aħna mmorru nagħmlu xagħarna u nitkellmu u nibku magħha. Kellna board member li hija hairdresser ukoll u din ħarġet bl-idea li noħolqu stickers żgħar fuq il-prodotti tax-xagħar! Ikun hawn min lanqas biss irid jiftaħ ħalqu imma forsi xtara flixkun shampoo jew xtara moisturiser jew xi ħaġa oħra u fis-segretezza tad-dar tiegħu se jsib dak il-lifeline li għandu bżonn. Jien mill-ewwel għoġbitni l-idea u għamilnieha. Ipprintjajna eluf ta’ stickers żgħar u qassamniehom lill-ħairdressers. Fil-fatt kellna konkorrenza tremenda għaliha. We shared it on Facebook u stidinna lil kulħadd. Ovvjament il-vjolenza domestika hija problema ta’ kulħadd u għalhekk ġew bi ħġarhom. And it was a beautiful campaign. 

Fil-fresher’s month tal-Università u l-Junior College nqassmu bosta merchandise, letteratura, pamphlets, eċċ. U jekk jitolbuna nibagħtulhom ukoll l-ispeakers on campus biex ninvolvu lill-istudenti u l-istudenti dejjem iridu aktar. Talbuna nagħmlulhom video kif ukoll li nistiednu lill-esperti ħalli jirrispondu għall-frequently asked questions. Aħna naħdmu ħafna mal-istudenti. Min-naħa tiegħi kontinwament involuta f’diskussjonijiet fuq it-televiżjoni u fuq ir-radju. U kif għedtilkom nikteb regolarment ukoll. We are vociferous on international days, like Women’s Day, imma mhux biss. Dak li għamilna s-sena l-oħra jinvolvi ħafna xogħol ma’ ħafna nies imma dan ix-xogħol nagħmluh bil-qalb għax huwa xogħol rewarding ħafna.
Organizzajna social media campaigns. Is-sena l-oħra kellna l-kampanja “Aħna Lkoll Umani”, fejn stedinna persuni trans, persuni gay u persuni ta’ orjentazzjoni sesswali varji kif ukoll we reached out to the NGOs u għednielhom li aħna nafu li dan huwa suġġett sensittiv imma jekk iridu nagħmlu video tagħhom u jitkellmu biex iwasslu l-messaġġ u fil-fatt dawn ġew bi ħġarhom u kienu proud. Kellna trans men, trans women imma mhux biss għax kellna varjetà ta’ persuni li għamlu dan il-video u we shared them kullimkien. 

Aħna nimxu ma’ gruppi identifikati mill-Istanbul Convention li jgħaddu minn abbuż u vjolenza u li kultant il-pubbliku ma jkunx aware tagħhom. Ir-riċerka wriet gruppi partikolari b’mod globali li huma vulnerabbli għall-abbuż u għall-vjolenza, anke minħabba s-sesswalità tagħhom u din il-kampanja kienet iffokata proprju fuq hekk.  Imbagħad kellna kampanja oħra targeted għall-anzjani. L-anzjani mhux dejjem inqisuhom bħala vittmi ta’ vjolenza domestika jew gender based violence. U qisu ħafna drabi jiġu nklużi f’diskorsi ta’ faqar għax jgħaddu mill-faqar u mil-loneliness. Imma fenomenu inqas magħruf huwa proprju dak tal-vjolenza domestika. Ġieli smajna fil-media anzjan li għandu l-mara anzjana u jsawwatha, ma jagħtihiex tiekol u jħalliha neglected. Fil-fatt kellna każ partikolari ftit taż-żmien ilu. Ikollok ukoll l-ulied li jheddu lill-ġenituri li jekk ma jagħtuhomx il-flus isawtuhom u jsakkruhom! Dawn huma każijiet tal-biża’ u għamilna kampanja fuqhom. 

ONOR. DAVID AGIUS: Naħseb li hemmhekk irridu naħdmu wkoll mal-Kummissarju għall-Anzjani hux hekk? Naħseb li hemm bżonn li we update l-liġi għax mhijiex b’saħħitha biżżejjed.  

IS-SINJURA AUDREY FRIGGIERI: Skużawni, ħalli mmur pass lura għaliex qbiżt slide. “My disability does not mean consent for abuse”. 

ONOR. DAVID AGIUS: Dik hija fuq tad-diżabilità. 

IS-SINJURA AUDREY FRIGGIERI: Skużawni kelli lapsus.  

IĊ-CHAIRPERSON: Xorta xogħol li għamilt u xogħol tajjeb ferm. 

IS-SINJURA AUDREY FRIGGIERI: Imma li qed ngħid hawnhekk japplika għalihom ukoll. Din kienet targeted għall-persuni b’diżabilità.  

IĊ-CHAIRPERSON: Kien hemm każ reċenti fil-media ta’ persuna b’diżabilità li ġiet abbużata. 

IS-SINJURA AUDREY FRIGGIERI: I reached out to Miss Samantha Pace Gasan ħalli din il-kampanja nneduha flimkien. Il-kampanja kif għidt kienet intitolata “My disability does not mean consent for abuse” u m’hemmx etajiet fiha. 

ONOR. DAVID AGIUS: Naħseb id-diżabilità hija koperta mentri fuq l-anzjani li għad għandna problema. 

IS-SINJURA AUDREY FRIGGIERI: Imma ħdimna hemmhekk ukoll. 

ONOR. DAVID AGIUS: Le. Fil-liġi tagħna naħseb li we have to focus a little bit fuq jekk xi ħadd qiegħed jabbuża mill-ġenituri tiegħu ...  

ONOR. IVAN BARTOLO: Konna tkellimna fuqha din mal-Kummissarju għall-Anzjani. 

IS-SINJURA AUDREY FRIGGIERI: Hemm xogħol kbir li qed isir fuqha. 

ONOR. DAVID AGIUS: Imma llum, jekk xi ħadd jagħmel dan it-tip ta’ abbuż mhux qegħdin … 

IS-SINJURA AUDREY FRIGGIERI: It is domestic violence. Jiġifieri jien nista’ mmur nagħmel rapport għax, pereżempju, ommi qiegħda tiġi msawwta minn ħija. Dik taqa’ taħt domestic violence. Però din kienet tinkludi wkoll lill-anzjani. M’hemmx età fiha. Id-diżabilità ma tfissirx li għax jien diżabbli qed nagħtik permess tagħmel bija li trid. U din tinkludi wkoll abbuż li ma jidhirx. Mela jien għandi bżonn il-mediċina u ma nistax neħodha waħdi imma għandi bżonn l-għajnuna tal-partner jew tat-tfal tiegħi, u bħala bħala tpattija, in a twisted way, dawn ma jagħtunix il-mediċina! Jew inkella għandi appuntament l-isptar u ma jwasslunix apposta. Dawn huma affarijiet li jeżistu u jsiru biex inġiegħlek tagħmel li rrid jien! U taħt din hemm l-anzjani wkoll inklużi.  

ONOR. GRAZIELLA GALEA: Ma nafx jekk hemmx statistika dwar kemm kien hemm rapporti ta’ persuni b’diżabilità li kellhom bżonn il-mediċina, bħalma semmejt inti, jew kellhom appuntament u tellfuhulhom? Għandna xi informazzjoni dwar dawn il-każijiet? 

IS-SINJURA AUDREY FRIGGIERI: Bħalissa m’għandix hard data però se nikkonsultaw internament ħalli naraw x’hemm u x’m’hemmx and I will get back to you. 

ONOR. GRAZIELLA GALEA: Nirringrazzjak. Ikun tajjeb li nkunu nafu kemm hemm persuni b’diżabilità, li minbarra l-kondizzjoni tagħhom ... 

IS-SINJURA AUDREY FRIGGIERI: Ma nafx jekk hawnx riċerka lokali li tkopri l-fenomenu kollu. 

ONOR. GRAZIELLA GALEA: Fil-fatt qiegħda nistaqsi. 

IS-SINJURA AUDREY FRIGGIERI: Aħna nikkummissjonaw riċerka jew tnejn fis-sena. Ovvjament irridu naraw x’kienet il-mistoqsija but we will get back to you. 

ONOR. IVAN BARTOLO: Sinjura Friggieri, naħseb li l-problema mhijiex ir-riċerka. Il-problema hi kif dawn se jirrapportaw. Jiġifieri persuna b’diżabilità jew vulnerabbli kif se tagħmel ir-rapport?  

IS-SINJURA AUDREY FRIGGIERI: Ma tistax. Ħafna drabi jkunu l-ġirien jew xi tifel jew tifla oħra. Pereżempju, aħna qegħdin ħafna aħwa u wieħed mill-aħwa qiegħed iwettaq xi abbuż u l-aħwa l-oħra jitkellmu. 

ONOR. GRAZIELLA GALEA: Skont x’tip ta’ diżabilità jkollok għax ħafna drabi tkun tista’ tirrapporta wkoll. Skont x’tip ta’ diżabilità jkollha l-persuna u skont l-indipendenza tagħha. Jekk għandek persuna li l-ħin kollu bil-partner ħdejha jew bil-carer, ovvjament se jkun diffiċli biex tagħmlu. 

IS-SINJURA AUDREY FRIGGIERI: Dan huwa suġġett sensittiv ħafna u nagħmlu kemm nagħmlu, xorta se jkun hemm grey area għax dik hi l-krudeltà tal-ħajja. Jekk jien ngħix waħdi u m’għandi lil ħadd ma tantx għandek kontroll. Ġieli nstabu anzjani mejtin fid-dar tagħhom u ħadd ma kien jaf bihom, jiġifieri kultant ma jkollokx kontroll fuq is-sitwazzjoni tagħhom. Pereżempju, kellna anzjana fit-triq tagħna li konna mmorru nħabbtulha u ma tiftaħlekx. Ommi kienet tmur tħabbtilha biex tixtrilha u ġieli kienet tiġi ġurnata ħażina u ma tiftħilhiex għax dakinhar kellha ġurnata ħażina. Din l-anzjana kellha mental health issues u taħseb li kulħadd irid jagħmlilha l-ħsara. U dakinhar tibda taħseb li inti wieħed minnhom u allura ma tiftaħlekx il-bieb! 

ONOR. GRAZIELLA GALEA: Jew inkella ċċemplilhom u ma jweġbukx. Naf b’każ ta’ anzjan li għandu bżonn l-għajnuna u l-istess iċċempillu u ma jwiġbekx. Tħabbatlu l-bieb u ma jiftaħlekx. Din hija problema anke għan-nurse li tmur filgħodu għax ma jiftħilhiex u ġieli jkollu jmur it-tifel għaliha.  

IS-SINJURA AUDREY FRIGGIERI: U prattikament tkisser il-bieb. 

ONOR. GRAZIELLA GALEA: In-nurse ċċempel lit-tifel tiegħu u t-tifel tiegħu jkollu jmur jiftħilha l-bieb. 

IS-SINJURA AUDREY FRIGGIERI: Jekk ikollu tfal. 

ONOR. GRAZIELLA GALEA: Eżatt, skont is-sitwazzjoni. 

IS-SINJURA AUDREY FRIGGIERI: Il-ħajja hija krudili u xi kultant, minkejja s-servizzi kollha li nagħmlu, xorta waħda jkollok nies li jiżgiċċaw mis-sistema.  

IĊ-CHAIRPERSON: Kummissarju, dawn ir-rapporti isiru ta’ kull sena u nimmaġina li jkun hemm sett ta’ rakkomandazzjonijiet. Issa lil hinn minn xi rakkomandazzjonijiet li tagħmlu bħala Kummissjoni, naf li throughout the year intom tagħmlu kuntatt mal-Ministeru, eċċ., imma innotajtu xi kuntrast jew xi sorpriżi f’ċerti affarijiet vis-à-vis ir-rapporti annwali tas-snin l-imgħoddija? Qiegħda nistaqsi dan biex forsi naraw kienx hemm xi trends ġodda li ma konniex qegħdin naraw u li qegħdin narawhom issa.  

IS-SINJURA AUDREY FRIGGIERI: Grazzi talli qed issemmiha. Meta rajna daqsxejn ta’ żieda fir-rapporti għamilna ħilitna kollha u investejna ħafna flus fil-kampanji. U meta qed ngħidu lin-nies biex jitkellmu u issa qed jitkellmu dak sinjal tajjeb. La qed jidħlu r-rapporti jien neħodha bħala good news għax l-isforzi tagħna qed ikunu effettivi. Tgħidli qed tieħu pjaċir għax hemm ħafna rapporti imma mhux kwestjoni. Il-bniedem ma tista’ qatt teħodlu kopja. Il-bniedem kapaċi jagħmel kollox at any point in time, jiġifieri ma tistax tieħu kopja jekk żdiditx il-vjolenza jew naqsitx għax aħna qed nitkellmu fuq kreatura imprevedibbli. Anyone of us can kill. Jekk lili jmissuli t-tfal naħseb kapaċi noqtol għalkemm jiena persuna paċifika ħafna imma ma neskludix li noqtol lil xi ħadd jekk imissuli t-tfal. Qed inġib eżempju ovvju. Iva żdiedu r-rapporti mhux għax neċessarjament żdiedet il-vjolenza imma għax in-nies saru jitkellmu aktar. Jekk inqabblu mas-sena l-oħra naraw li żdiedu. Imma aħna rridu li n-nies jitkellmu.  

ONOR. GRAZIELLA ATTARD PREVI: Aktar ma tkun f’pożizzjoni vulnerabbli aktar se tkun prone għall-perpetrator. Area oħra li sar studju fuqha hija dik tal-immigranti. 

IS-SINJURA AUDREY FRIGGIERI: Ma fhimtx x’ridt tgħid meta għedt prone għall-perpetrator.

ONOR. GRAZIELLA ATTARD PREVI: Aktar ma tkun vulnerabbli aktar għandek ċans li jabbużaw bik. 

IS-SINJURA AUDREY FRIGGIERI: Se tkun f’pożizzjoni aktar dgħajfa. 

ONOR. GRAZIELLA ATTARD PREVI: Anke l-istatus tiegħek se jkun vulnerabbli aktar u se tkun prone li tista’ tiġi abbużata jew li ssir vjolenza fuqha.  

IS-SINJURA AUDREY FRIGGIERI: Hekk hu. 

ONOR. GRAZIELLA ATTARD PREVI: Diversi riċerki wrew li anke l-immigranti huma prone għal din it-tip ta’ vjolenza. Dan l-aħħar saret riċerka li r-riżultat tagħha ħareġ dan l-aħħar. Fil-fatt waħda mill-awtriċi kienet d-Direttriċi tal-GU Clinic, u l-focus kien proprju fuq il-gender based violence amongst asylum seekers hawn Malta. Kif tidħol il-Kummissjoni f’dak li għandu x’jaqsam mal-immigranti? Kif nafu l-immigranti huma wkoll minority group. 

IS-SINJURA AUDREY FRIGGIERI: Qiegħda nieħu gost li semmejtha din għax hija kampanja li qegħdin naħdmu fuqha bħalissa u li allura se tkun il-kampanja tagħna li jmiss. Bħalissa qegħdin nitkellmu fuq prevention of sexual violence u din waslet biex tispiċċa. Il-kampanja li jmiss se tkun proprju din fuq l-immigranti, fejn se ninformaw lill-pubbliku li dawn huma bnedmin bħalna.

ONOR. GRAZIELLA ATTARD PREVI: Huma aktar żvantaġġjati minna u għandhom riżorsi limitati. Anke l-lingwa hija barrier. 

IS-SINJURA AUDREY FRIGGIERI: Aħna nikkejterjaw għalihom ukoll. Għandna posters apposta u l-materjal kollu li nippubblikaw nagħmluh ukoll bil-lingwi tagħhom. 

ONOR. GRAZIELLA ATTARD PREVI: Imma naqblu li l-iżvantaġġi tagħhom huma ħafna aktar, jiġifieri they need 200% more help than other people. 

IS-SINJURA AUDREY FRIGGIERI: Naqbel miegħek. Għandek affarijiet kulturali li jaħdmu kontra tagħhom, però bħala Kummissjoni we are bound li nxandru dwar ir-realtajiet tagħhom u ninsistu fil-messaġġi tagħna li dawn jirċievu l-istess servizzi bħalma jirċievu l-Maltin. Jekk persuna marret l-isptar se tieħu l-istess servizz, eċċ. Għandna bżonn aktar awareness minħabba r-razziżmu għax nisimgħu nies igorru għax l-immigranti jiġu fostna. 

ONOR. GRAZIELLA ATTARD PREVI: But in it’s worst form it can lead to human trafficking. 

IS-SINJURA AUDREY FRIGGIERI: Hekk hu. 

ONOR. GRAZIELLA ATTARD PREVI: The violence will extend to actually possess the person u mbagħad nidħlu fi problema oħra. 

IS-SINJURA AUDREY FRIGGIERI: Iva, il-Kummissjoni tidħol fiha wkoll dik. If you liked our Facebook page and our Instagram page se tara ħafna messaġġi u materjal ieħor fil-kampanja l-ġdida tagħna li hija proprju fuq hekk. U dan qed nagħmluh biex nedukaw u ninformaw lill-migrant community, kif ukoll lill-pubbliku inġenerali. U iva, taqa’ taħt ir-remit tagħna. 

ONOR. GRAZIELLA ATTARD PREVI: Hemm xi inizjattivi speċifiċi għalihom? Forsi l-catchpoint tagħhom trid tkun differenti jew bl-istess sistema ...

IS-SINJURA AUDREY FRIGGIERI: Għadna qed naħdmu fuq il-kampanja, però żgur li se nitkellmu mal-NGOs li jaħdmu direttament magħhom ħalli naraw x’inhuma l-bżonnijiet tagħhom. Se niltaqgħu ma’ Dr Maria Pisani ħalli flimkien naraw kif nistgħu nkunu aktar effettivi. 

ONOR. KATYA DE GIOVANNI: L-ewwel nett xtaqt nistaqsik dwar x’arranġamenti hemm mal-iskejjel biex min jieħu ħsieb il-curricula tal-PSCD inkomplu nagħmlu upgrade tiegħu skont ir-riċerka li inti qiegħda tikkummissjona u anke biex it-tfal fl-iskejjel ikunu aware ta’ x’inhuma healthy relationships u kif jistgħu jevitaw milli jkollhom relazzjonijiet li jeħduhom f’ċerti patterns fil-ħajja. 

Imbagħad xtaqt nistaqsik fuq xi ħaġa totalment differenti. Inti semmejt Dar Emmaus u Dar Hosea - jiena familjari ftit aktar max-xogħol ta’ Dar Hosea – imma dawn mhumiex featured fl-istatistika tar-rapport annwali. Hemm xi raġuni għal dan? Forsi għax ma jikkejterjawx għall-vittmi ta’ vjolenza domestika? 

IS-SINJURA AUDREY FRIGGIERI: Il-fenomenu huwa daqsxejn differenti. Dar Hosea topera fuq livell umanitarju billi toffrilhom dar meta jmorru hemmhekk. Jiġifieri hemmhekk għandek raġun. Għal xi raġuni s-servizz li jingħata huwa meqjus bħala xi ħaġa differenti. Rigward dak li semmejt fl-iskejjel qiegħda nieħu pjaċir li għamilt dik il-mistoqsija u se ngħidlek eżatt x’qegħdin nagħmlu. F’dan ir-rigward qegħdin nagħmlu ħafna għaliex huwa suġġett għal qalbi ħafna.  

ONOR. KATYA DE GIOVANNI: Nimmaġina li hemm ħafna affarijiet oħra li qed jsiru però li b’xi mod ma jkollokx biżżejjed spazju fir-rapport biex tidħol fin-nitty-gritty tagħhom. Forsi f’dan il-Kumitat tista’ tispjegalna aħjar what goes on behind the scenes. 

IS-SINJURA AUDREY FRIGGIERI: Nirringrazzjak talli qajjimt dan il-punt. F’din l-islide qed taraw dan il-programm “16 Days of Activism”. Is-sena l-oħra semmejnieha “Il-Vuċi tiegħek tista’ teħilsek”. Jiġifieri kull sena nagħżlu tema differenti. Ovvjament aħna attivisti s-sena kollha imma f’dawn is-16-il ġurnata l-gerijiet indaħħluhom naqra aktar u jkollna kalendarju ppakkjat. Fl-islide li jmiss tistgħu taraw l-inizjattivi u l-attivitajiet li saru f’dawk il-ġranet. Waħda minnhom hija “Launch of safe dates pilot project in secondary schools” u se niffoka fuqha. 

Qabel sirt Kummissarju kien hemm fost il-board members – il-Kummissarju kienet part-time dak iż-żmien u allura forsi kien hemm inqas riżorsi u inqas enerġija – din ir-rieda li nidħlu fl-iskejjel imma baqgħet ma saritx. Jien ħadtha bħala waħda mill-miri prinċipali tiegħi u għedt li din irrid nagħmilha. Safe dates huwa programm evidence based u nħoloq minn edukaturi fl-Amerika. Hemm riċerka li turi li dan ħadem u maħsub għaż-żgħażagħ meta jkunu qegħdin jinnamraw. Ħareġ li dawn jibdew minn kmieni, anke ta’ 12 u ta’ 11-il sena! Allura permezz ta’ dan il-programm ikollhom daqsxejn ta’ għarfien dwar id-drittijiet tagħhom, x’jiġifieri tgħid le, meta għandek tgħid le u x’għandek tagħmel jekk tħoss li għandek bżonn l-għajnuna.  

Fil-PSCD diġà qed jgħallmuhom ċerti affarijiet imma mhumiex focused speċifikament fuq dating u fuq id-dinjità tal-persuna relatata b’mod speċifiku to romantic and sexual relationships. Allura l-ewwel ħaġa li għamilt kien li xtrajna dan il-programm u ma xtrajniehx randomly imma Dr Clarissa Sammut Scerri u l-kollegi tagħha għamlu l-istudji meħtieġa biex nidentifikaw l-aqwa programm. U sibna li dan kien l-aqwa programm. Jiena użajt il-konnoxenzi tiegħi fid-Dipartiment tal-Edukazzjoni, eks kollegi li huma education officers tal-PSCD u għoġbithom ħafna l-idea, anke għaliex it goes hand in hand ma’ dak li qed jipprovaw jagħmlu fl-iskejjel. U b’hekk implimentajna dan il-programm. 

Kont mort inkellem lill-Ministru ta’ dak iż-żmien Justyne Caruana biex nispjegalha x’qed nippruvaw nagħmlu and she was totally on board with it. Fil-fatt l-ewwel pass kellu jkun il-proġett pilota biex nittestjaw din l-għodda u naraw kif se tolqot liż-żgħażagħ. Identifikajna erba’ kulleġġi flimkien mal-edukaturi u kellna teachers li kienu pijunieri u wrew interess li japplikaw ruħhom f’dan il-proġett. Sar pre-test, jiġifieri rajna daqsxejn l-attitudes ta’ dawn it-tfal li se jirċievu l-lezzjonijiet tas-safe dates  programme, l-attitudnijiet lejhom infushom, lejn is-sesswalità tagħhom, lejn il-boys, lejn is-soċjetà x’tistenna minnhom, eċċ. u mbagħad bdejna dan il-programm. L-għalliema bdew jagħmluh over a period of six to seven weeks, imbagħad wara għamilna post-test ħalli naraw jekk inbidlux l-attitudnijiet u fil-fatt sibna li kien hemm bidla sostanzjali. 

Bħalissa qed isir l-ipproċessar ta’ dan il-feedback kollu li rċevejna kemm mill-għalliema kif ukoll mit-tfal. Ir-raġuni hi li s-safe dates programme ġie maħsub f’kultura Amerikana u allura ried jiġi aġġustat għall-kultura lokali biex nolqtu aktar fil-laħam il-ħaj liż-żgħażagħ tagħna. Issa bl-informazzjoni meħuda minn dan il-proġett pilota se jsir it-tweaking li hemm bżonn tas-safe dates programme l-oriġinali u qed nipproġettaw li jinfirex fl-iskejjel kollha ta’ Malta u Għawdex. M’aħniex se nieqfu hemm. Jiġifieri issa qegħdin naħdmu mal-awtoritajiet tal-edukazzjoni biex isir taħriġ għall-kapijiet tal-iskejjel għax meta jkollok għalliema sensittivi, li jridu jagħmlu xi ħaġa, at the end of the day, huma at the mercy of the head of school. Jekk il-kap tal-iskola ma jkunx sensittiv għal dawn l-issues jew jaħseb li it is a non-issue ... Issib min jgħidlek li l-iskejjel qegħdin hemm biex jagħmlu l-ħaddiema tal-futur u li huma qegħdin hemm biex jgħallmuhom is-suġġetti tal-Malti, tal-Ingliż u tal-Matematika. Ovvjament dawn huma tajbin ħafna u għandna bżonnhom imma l-bniedem x’inhu mingħajr l-interpersonal skills u l-iskills li jgħallmuk kif tmur mal-oħrajn? 

Jiena nista’ nkun bravissima u jkolli t-titli kollha wara ismi imma mbagħad ma nafx nitkellem man-nies, ma nafx naqrahom lin-nies, ma nifhimx meta jkunu unhappy u ma nifhimx li aħna qegħdin hawn biex ngħinu lil xulxin. Dawn jissejħu soft skills imma fil-verità m’huma soft skills xejn imma huma hard core. Għidli inti x’jiswa li jiena nkun esperta tal-Malti, tal-Ingliż u tal-Matematika imma ma nafx naħdem mal-ħaddiema fuq il-post tax-xogħol jew ma nafx immexxi lit-tim tiegħi?! Irridu nibnu vapur għax aħna inġiniera imma jien naljena lin-nies ta’ madwari u ħadd ma jrid jaħdem miegħi għax m’għandix l-iskills meħtieġa! Dan huwa punt kruċjali. Il-gender based violence u d-domestic violence huma l-prodott ta’ dan in-nuqqas. 

Hemm ħafna good will u diġà għandna l-kuntatti lesti. Il-laqgħat huma skedati u fihom se nipprovdu t-taħriġ lill-kapijiet tal-iskejjel waqt il-Council of Heads. Fil-fatt diġà għamilna kuntatt mal-prinċipali għax huma at the top. (Interruzzjonijiet) Fl-iskejjel primarji wkoll. Għandna bżonn naħdmu mal-kapijiet għax imbagħad ikun hemm trickle down effect, u jekk għandek għalliema li huma sensittivi u jixtiequ jagħmlu xi ħaġa se jsibu lill-kap tagħhom li diġà huwa informat u mhux isibu ħajt tal-bricks. Ħafna drabi hekk issib għax tant hemm burokrazija li kollox jieqaf. U jaħasra jkollok nies validissimi. Se nagħmlu taħriġ għall-għalliema. (Interruzzjonijiet) Iva għall-iskejjel kollha, inkluż tal-Knisja u dawk Indipendenti. Ovvjament diġà dħalna mat-tfal bis-safe dates imma issa għandna bżonn li nidħlu bħala ethos fl-iskejjel. 

ONOR. DAVID AGIUS: Ovvjament biex tagħmel dan kollu għandek bżonn il-flus. 

IS-SINJURA AUDREY FRIGGIERI: Iva. 

ONOR. DAVID AGIUS: X’inhu l-ammont li għandek għall-2022? 

IS-SINJURA AUDREY FRIGGIERI: We budget. 

ONOR. DAVID AGIUS: Imma kemm għandek bħala budget? 

IS-SINJURA AUDREY FRIGGIERI: Iċ-ċifra eżatta jridu jgħiduhieli imma jekk mhux sejra żball għandna madwar €275,000. 

ONOR. DAVID AGIUS: Jiġifieri naqsu mis-sena li għaddiet? 

IĊ-CHAIRPERSON: Is-Sinjura Friggieri spjegatilna kif żdiedu l-ħaddiema mal-Uffiċċju tagħha u l-Kummissarju, minflok part-time issa ġiet full-time. 

ONOR. DAVID AGIUS: Għalhekk qed nistaqsi. Jien qed nara paġna 43, item10 u qed nara li s-somma hija ta’ €340,000? Naqblu? 

IS-SINJURA AUDREY FRIGGIERI: Iva. 

ONOR. DAVID AGIUS: Dik is-somma hija tal-2021. Issa tal-2022 hija inqas? 

IS-SINJURA AUDREY FRIGGIERI: Onorevoli, m’hemmx il-flus li qed taħseb. 

ONOR. DAVID AGIUS: Anzi, jien qed nipprova ngħinek. 

IS-SINJURA AUDREY FRIGGIERI: M’għedtx kollox hawnhekk imma għamilt biss summary. Meta għedt li se nagħtu taħriġ lill-kapijiet tal-iskejjel u lill-għalliema, ovvjament għandna l-local experts li ma jkunux expensive ħafna. Dawn jiġu jagħmlu s-sessions tagħhom u jiġu jiswew ftit mijiet u mhux eluf.  

ONOR. DAVID AGIUS: Ejja nieħdu t-total budget. Jien qed nara li t-total amount għall-2021 huwa ta’ €340,000. Ma nafx x’inhi s-somma ta’ din is-sena. Din is-sena għandkom inqas jew aktar? Qiegħed nistaqsi għax ma nafx. (off mic) Ma jimpurtax, ma ġara xejn. Tajjeb li hemm corporate running costs u nifhimhom, imma mbagħad qiegħed nara li hemm €17,000 for awareness raising material. Don’t you think that is on the lower side? 

IS-SINJURA AUDREY FRIGGIERI: On the low side imma dejjem irranġajna. 

ONOR. DAVID AGIUS: B’€17,000 tista’ tagħmel dawn it-tip ta’ kampanji? 

IS-SINJURA AUDREY FRIGGIERI: Inti ma tagħmilx il-kampanji kollha tad-dinja imma tagħmel żewġ kampanji fis-sena u nkunu għamilna l-budget għalihom. S’issa dejjem kampanja u qatt ma qbiżna l-budget. 

ONOR. DAVID AGIUS: Jien mhux qed ngħidlek li qiegħda tagħmel ħażin. Anzi tant qed ngħidlek li qed nara dan bħala xi ħaġa pożittiva li ... 

IS-SINJURA AUDREY FRIGGIERI: Ovvjament għandna bżonn aktar flus. 

ONOR. DAVID AGIUS: Hekk hu. 

IS-SINJURA AUDREY FRIGGIERI: Tinkwetax se nibqa’ nitlob għal aktar flus u dik hija xi ħaġa li trid tibqa’ issir.  

ONOR. DAVID AGIUS: Iva, imma nifhem li biex jagħtuk aktar flus tkun trid tgħidilhom fejn se tiffoka. Jiġifieri jekk għandkom bżonn aktar ħaddiema … 

IS-SINJURA AUDREY FRIGGIERI: Ngħidulhom. 

ONOR. DAVID AGIUS: Naqbel miegħek. 

IS-SINJURA AUDREY FRIGGIERI: Għandna l-operational plan, eċċ. 

ONOR. DAVID AGIUS: Rigward dawn it-tip ta’ kampanji, fl-opinjoni personali tiegħi, the way forward hi li rridu niffokaw ftit aktar fuq dan it-tip ta’ awareness. Jiġifieri jekk għamiltu suċċess bl-avviż fuq il-kartuna tal-Benna, ikun tajjeb li nerġgħu narawha.  

IS-SINJURA AUDREY FRIGGIERI: Ma tistax tibqa’ tagħmel dejjem l-istess ħaġa għax imbagħad tispiċċa jkollok l-effett oppost because people become desensitised to the same kind of stimulus. 

ONOR. DAVID AGIUS: Li qed ngħid jien hu li €17,000, fl-opinjoni tiegħi, il-focus fuq l-awareness campaigns għandu jiżdied. 

IS-SINJURA AUDREY FRIGGIERI: Għaliex le? Jien nagħmilha t-talba però imbagħad irid ikolli aktar nies miegħi. Jiġifieri meta nitkellmu fuq kampanji, jien inkun l-overseer. Ħafna drabi l-ħsieb jiġi mingħandi għax inkun għamilt ir-riċerka, eċċ., imma mbagħad ikolli team ta’ nies miegħi. Ikolli tliet team members jaħdmu fuq kampanja waħda. Allura biex ikollna aktar kampanji jrid ikolli aktar nies on board. 

ONOR. DAVID AGIUS: X’inhi d-differenza bejn il-vot 5477 li huwa ta’ €17,000 u vot 5246 li huwa ta’ €48,000? 

ONOR. GRAZIELLA GALEA: L-ammont qisu three times as much bejn iż-żewġ proċessi differenti. 

IĊ-CHAIRPERSON: Li jiġri ħafna drabi hu li għandek diversi ministeri li jagħtu l-kontribut tagħhom. Jiġifieri jista’ jkun li qed tara dan il-budget, li huwa relattivament żgħir, għax ikollok il-Ministeru għall-Intern tal-Onor. Byron Camilleri, li għamlu investiment massiċċ bil-ħolqien tad-DV Unit u bl-esperti. Imbagħad għandek il-Ministeru għall-Politika Soċjali u Drittijiet tat-Tfal tal-Onor. Michael Falzon li għandu budget li jmur direttament għal xi awareness campaigns li jistgħu jsiru. 

IS-SINJURA AUDREY FRIGGIERI: Fil-fatt nikkollaboraw. 

IĊ-CHAIRPERSON: Peress li ħafna drabi jkun hemm din il-kollaborazzjoni, l-expenses tal-Kummissarju ma jkunux covered mill-budget tagħha imma jkunu covered mill-Ministeru tal-Onor. Michael Falzon jew mill-Ministeru għall-Intern. 

IS-SINJURA AUDREY FRIGGIERI: Għax ikun hemm koinċidenza f’dak li nkunu  qegħdin nagħmlu. 

IĊ-CHAIRPERSON: Allura l-expenses qatt ma jaqgħu fuq il-Kummissjoni imma jaqgħu fuq dak il-ministeru li jkun qed joffri l-għajnuna.  

ONOR. GRAZIELLA GALEA: Inti fl-ewwel chart għandek vot ta’ €17,000 u mbagħad aktar ‘l isfel hemm vot ieħor li huwa ferm akbar, which is good, kif qed jgħid l-Onor. Agius għax hemm bżonn ta’ aktar awareness. Imma x’inhi d-differenza bejn l-ewwel chart u t-tieni chart?  

IS-SINJURA AUDREY FRIGGIERI: Għal-liema waħda qegħdin tirreferu?  

ONOR. GRAZIELLA GALEA: Fuq nett hawnhekk għandek €17,000 ... 

IS-SINJURA SASHA FARRUGIA (Senior Manager fil-Kummissjoni): Bħala Kummissjoni għandna żewġ voti; l-ewwel vot huwa ħafna akbar għax ikopri l-kera u r-recurrent costs tal-Kummissjoni. It-tieni vot huwa għall-implimentazzjoni tal-istrateġija u f’dan jidħol it-taħriġ għall-professjonisti, speċifikament miżuri li qegħdin fl-istrateġija. Is-16 days of activism campaign hija l-ikbar kampanja li tidħol f’dan il-budget.  

IS-SINJURA AUDREY FRIGGIERI: Meta wieħed jispiċċa jista’ jkun li nissellfu ftit mill-ieħor to balance out.

ONOR. DAVID AGIUS: Imbagħad bħala riżorsi umani dawk jaqgħu taħt general expenses? Taħt professional services? Taħt xiex jaqgħu l-ispejjeż tal-ħaddiema?  

IS-SINJURA SASHA FARRUGIA: Bħala staff is-sena l-oħra kien hemm fażi fejn il-pagi tal-fixed staffs ... Inti semmejt il-general expenses? 

ONOR. DAVID AGIUS: Ma nafx taħt xiex bħala jaqgħu r-riżorsi umani. Jittieħdu minn dan il-budget jew minn budget ieħor? 

IS-SINJURA AUDREY FRIGGIERI: Minn dan il-budget. 

ONOR. DAVID AGIUS: Fejn jidħol hawnhekk? 

IS-SINJURA AUDREY FRIGGIERI: Bħalissa qegħdin nitkellmu ftit mal-Ministeru għax għadna qegħdin nagħmlu l-ippjanar tal-budget tagħna. Jiġifieri bħalissa the situation is fluid. Qed nistaqsu għal aktar u rridu naraw aktar fiex aħna, jiġifieri ma nistax nirrispondik daqshekk bħalissa. 

ONOR. DAVID AGIUS: Nemmen ħafna li Kummissarji bħalek, mhux inti biss imma anke l-oħrajn, għandhom ikunu awtonomi kemm jista’ ikun u jaħdmu at their own budget. U nasal biex ngħid ... 

IS-SINJURA AUDREY FRIGGIERI: Biex ikunu indipendenti? 

ONOR. DAVID AGIUS: Indipendenti u answerable lilll-Parlament. Dan it-tip ta’ budget jgħinek biex tkun tista’ timxi mingħajr problemi? 

IS-SINJURA AUDREY FRIGGIERI: S’issa dejjem imxejna u għamilna l-kampanji kollha li ridna nagħmlu. Onestament s’issa qatt ma kelli problemi.  

ONOR. DAVID AGIUS: Inti minn min tiġi audited? Jekk xi ħadd għandu lment dwarek fejn jista’ imur? 

IS-SINJURA AUDREY FRIGGIERI: Xi ħadd ikollu lment? 

ONOR. DAVID AGIUS: Pereżempju, jien wassalt l-ilment tiegħi għand il-Kummissarju u din m’għamlet xejn. Min jarah l-ilment tiegħi? 

IS-SINJURA AUDREY FRIGGIERI: Aħna accountable. Jekk tiġi persuna u tgħidli kellimtek fuq din u m’għamilt xejn, jien accountable wkoll. 

ONOR. DAVID AGIUS: Min jagħmel auditing tiegħek? Min jara x-xogħol tiegħek?  

IS-SINJURA AUDREY FRIGGIERI: Naħseb il-Ministeru. 

IS-SINJURA SASHA FARRUGIA: Aktar naħseb is-Segretarju Permanenti. 

IS-SINJURA AUDREY FRIGGIERI: Ovvjament is-Segretarju Permanenti, jiġifieri I am answerable. I am always answerable, jiġifieri ma naqbadx noħlom xi ħaġa filgħodu u nagħmilha but it has to be viable, anke finanzjarjament. I am accountable always. 

ONOR. DAVID AGIUS: Iva. Qiegħed naħseb jekk l-Uffiċċju tiegħek, bħall-Kummissarju għall-Anzjani u oħrajn, għandhomx jibqgħu dipendenti fuq il-Ministeru.  

IS-SINJURA AUDREY FRIGGIERI: Dik konverżazzjoni oħra. Ma nafx jekk għandkomx aktar mistoqsijiet imma jien wasal fl-aħħar tal-preżentazzjoni tiegħi.  

ONOR. IVAN BARTOLO: Sinjura Friggieri, jiena nsegwikom ħafna u naħdem magħkom kontinwament. Fl-opinjoni miżera tiegħi dan ix-xogħol li tagħmlu ma jistax ikun hemm rapport fuqkom għax intom taħdmu lejl u nhar. Jien din biss se ngħid; darba bgħatt messaġġ lil xi ħadd minnkom – mhux se nsemmi ismijiet biex ma nikxifx l-identità tal-persuna – fis-1.00 a.m. u din il-persuna weġbitni lura fis-1.30 a.m.! Ix-xogħol li jsir huwa tal-meravilja! Naħseb ilkoll flimkien naqblu u ċert li anke l-kollega tiegħi jaqbel li dawn jagħmlu xogħol tal-meravilja u jagħmlu xogħol kontinwu għall-ġid ta’ Malta. U ta’ dan nixtieq ngħidilkom grazzi u prosit. Ġieli kellna każijiet jaħarqu u inti Kummissarju dħalt fin-nofs. 

IS-SINJURA AUDREY FRIGGIERI: Grazzi ħafna, napprezza.

IĊ-CHAIRPERSON: Ma nafx jekk għadx fadal interventi min-naħa tal-Membri? L-Onor. Katya De Giovanni. 

ONOR. KATYA DE GIOVANNI: Kummissarju, nixtieq nirringrazzjak tax-xogħol kollu li għamilt. Nirringrazzjak ukoll u kkummentajt qabel ma bdejna l-laqgħa dwar kif ir-rapport annwali tiegħek huwa verament easy to read ħdejn rapporti annwali oħrajn li xi kultant huma diffiċli u pedantiċi biex taqrahom. Jiena verament ħadt pjaċir naqrah. Grazzi ħafna tax-xogħol tagħkom u ta’ kulma tagħmlu. 

IS-SINJURA AUDREY FRIGGIERI: Grazzi. 

IĊ-CHAIRPERSON: Meta bdejna din il-mixja flimkien kelli l-unur li naħdem mill-qrib tal-Kummissarju, u konna f’sitwazzjoni fejn mhux biss ma kienx hawn daqshekk awareness fuq il-vjolenza domestika u l-vjolenza abbażi tal-ġeneru imma anke  l-Kummissarju kienet fuq bażi part-time. Mela kellna l-Kummissarju responsabbli mid-Drittijiet tal-Annimali full-time u l-Kummissarju li għandu remit daqstant sensittiv kien fuq bażi part-time! Naħseb dik id-deċiżjoni li jkollna Kummissarju full-time ħalliet il-frott tagħha għax saret ħafna ħidma minn dak iż-żmien. Kellek ħafna kampanji effettivi wkoll. Dan huwa kollu xogħol frott ta’ ħafna ħidma mill-viċin mal-NGOs, mal-Kummissarju u mal-politiċi għax at the end of the day, bħalma għedt inti stess, il-liġijiet iridu jkunu mnebħa minn dak li joħroġ mir-riċerka. U naħseb li fuq dan is-suġġett qatt ma rajna kuluri politiċi imma dejjem ħdimna flimkien, dejjem tajna kontribut b’saħħtu u jalla l-affarijiet jibqgħu sejrin hekk. Kummissarju jiena nawguralek ħafna iżjed ħidma sfiqa. Grazzi tassew mill-qalb. 

IS-SINJURA AUDREY FRIGGIERI: Grazzi lil kulħadd. 

IĊ-CHAIRPERSON: B’hekk wasalna fit-tmiem ta’ din il-laqgħa. Naf li bdejna nirċievu xi emails dwar is-suġġetti li nixtiequ li niddiskutu f’dan il-Kumitat. Għalhekk inħeġġeġ lil kulħadd sabiex jibgħat is-suġġetti li tħossu li dan il-Kumitat għandu jiddiskuti. Ħafna drabi każijiet fil-media stess inebbħuna għal ċerta diskussjoni. 

ONOR. DAVID AIGUS: Sinjura President, jiena xtaqt li għal-laqgħa li jmiss ikollna update ta’ fiex wasal ir-rapport li bħala Kumitat konna tlabna li jsir mill-Fakultà tas-Social Wellbeing. Forsi nsejħu lill-Professur Andrew Azzopardi sabiex jagħtina update ta’ fejn wasal l-istudju li ġie kkummissjonat mill-Parlament Malti fl-aħħar leġiżlatura fir-rigward tal-awtiżmu u l-ADHD.  

IĊ-CHAIRPERSON: Nirringrazzja lil kulħadd. 

Fis-1.32 p.m. id-diskussjoni fuq is-suġġett ġiet fi tmiemha u l-Kumitat aġġorna għal data u aġenda li jiġu komunikati aktar tard.  


